
– Er tað tað, sum skal til fyri 
at fáa fatur á public service 
pengunum, so skulu vit verða 
nógv betri enn Kringvarpið, 
tí vit kunnu saktans luta ein 
heilan platt av øli burtur, um 
tað skal vera!

Tað siga tey í morgunsend­
ingini á Rás2.

Útvarpið hjá Kringvarpi­
num hevur rættiliga dubbað 
seg við øli seinastu tíðina. 
Bæði bryggjaríini eru við – 
Føroya Bjór, sum deilir nevnd­
arformann við Kringvarps­
stýrið, og nýggja bryggjaríið, 
Okkara.

Sponsorpengar fylla meira 
og meira í Kringvarpinum. 
Onkur av leysu free-lance'­
arunum er sloppin at finna 
egnar sponsorar fyri at fíggja 
sína egnu løn, og enntá mátti 
Kringvarpið takka P/F Poul 
Michelsen fyri at gera tað 
gjørligt at hava eina »syngið 
føroyskt« løtu í Kringvarps­
høllini.

Mánamorgunin vórðu fólk 
vakt við, at Kringvarpið lut­
aði burtur ølkassar, og gjára­
morgunin vóru øldrekkarar 
í útvarpsstovuni og drukku 
sterkt øl frá høvuðssponsoru­
num hjá Mentamálaráðnum/
Kringvarpinum, Føroyar Bjór 

og Okkara.
Hóast vit hava 

verðins strangastu 
rúsdrekkalóg, so 
vita tey hjá politi­
num ikki, um tað 
er lógligt at re­
klamera so nógv 
fyri sterkum øli 
– og at burturluta 
sterkt øl til børn 
sum gomul, sum Kringvarpið 
ger. Kanska onkur av taliban­
unum í løgtinginum hevur 
onkra meining um tað. 

Men hvorom alting er, 
so er tað sjálvandi bara 
meint í skemti, tá tey á 
Rás2 lova at burturluta 
plattar av øli. Men tað 
er ikki skemt meira, um 
Bjørn Kalsø heldur, at 
tað er øl sum skal til, 
fyri at privati miðilin 
skal hava fatur á public 
service pengunum. Tá 
Mentamálaráðið ikki 
vil lova privatu miðlu­
num at hava handils­
lýsingar í friði, so má 
hann eisini býta út av 
public service peng­
unum til tey privatu, 
tað sigur seg sjálvt!

Skál fyri Kring­
varpinum!

Tað var kanska væntandi, at onkrir 
tingmenn, sum ikki eru so glaðir 
fyri, at tað almenna byggir í Havn 
– ella í heila tikið at  landsstovnar 
eru staðsettir í Havn – fóru at ress­
ast við, nú stóra verkætlanin við 
Marknagilsdeplinum nærkast.

Soleiðis var eisini við nýggja 
borgarstjóranum í Klaksvík, sum er 
einasta umboð hjá Gamla Sjálvstýr­
inum í løgtinginum. Hann himprast 
ikki við at geva skúladeplinum í 
Marknagili mønustingin.

Sama hug hevur unga stjørnu­
skotið hjá Fólkaflokkinum – næst­
yngsti maður, sum nakrantíð er 
valdur á ting.

Kanska hesir ungu menn ikki 
heilt skulu takast fyri fult, men vit 

kunnu kortini ikki lata vera við at 
taka hetta í einum lítlum álvara 
kortini.

Hugstoytt er tað helst fyri tey 
góðu gomlu sjálvstýrisfólkini – tey 
sum fataðu Sjálvstýrisflokkin sum 
tann mentaða flokkin, ella Fína­
flokk, sum tey plagdu at kalla hann 
– kanska vit eitt sindur av spei – 
men eisini tí, at Sjálvstýriflokkur­
in so ofta legði seg á mentanina í 
landsstýrinum.

Men tann tíðin er farin. Nú eru 
tað teir stóru flokkarnir, sum vilja 
ogna sær Mentamálaráðið, og tað er 
kanska gott tað sama, tí tá er vand­
in minni fyri, at onkur tilvildarligur 
persónur – sum ikki er serliga ment­
anarliga grundaður, kemur at fáa so 

stóra ávirkan, sum t. d. ungi klaks­
víkingurin kundi havt – og helst 
fær, um hann klára at troðka Kára 
Post av pinninum á næsta vali.

Mentanarligar knotur eru 
kanska í sjálvstýrisfólkum í Suð­
urstreymi kortini, tí tey mótmæla. 
Og tann, ið sendir mótmæli, er júst 
kvinnan, sum skal á ting fyri Sjálv­
stýrisflokkin aftan á nýggjar, um 
Jógvan Skorheim ger – sum hann 
burdi gjørt – leggur tingsessin frá 
sær fyri at røkja borgarstjórasessin 
í Klaksvík til lýtar.

Kemur Kristianna Winther 
Poulsen á ting, so saðlar Gamla 
Sjálvstýri helst um 18o stig – tí 
sum tey søgdu í tíðindaskrivi gjár, 
so taka tey á ongan hátt undir við 

útsøgnunum hjá Sjálvstýrisflokki­
num á tingi um, at Skúladepilin ikki 
skal byggjast.

Løgmaður roynir kortini at sláa 
kalt vatn í blóðið – og hóast hann er 
løgmaður, so brisklar hann kortini 
borgarstjóranum í Havn, at hann 
hevur fleiri rotnar skúlar at hugsa 
um, og biðjur hann halda fingrar­
nar langt burtur frá Marknagils­
deplinum, sum landið nokk skal 
byggja (?!).

Ikki tí, støðan hjá gamla sjálvstýr­
aranum í Klaksvík hevur neyvan ta 
stóru ávirkanina – men spell at slík­
ur illvilji móti høvuðsstaðnum hev­
ur gróðrarbotn á tingi.

Í Gamla Sjálvstýrinum er 
ringt at semjast um skúladepil

Føroyski rithøvundurin, 
Jóanes Nielsen, fer nú eis­
ini út í verðina við sínum 
skaldskapi.  

Hann hevur nú skriv­
að undir sáttmála við eitt 
av heimsins størstu, al­
tjóða forløgum, Random 
House, sum ætlar at geva 
skaldsøguna Brahmadell­
arnir, út á fremmandum 
málum, í fyrstu syftu á 
týskum.

Informatión skrivar, at 
hetta er størsta forlag, sum 
nakrantíð gevur eina før­

oyska bók út og hetta verð­
ur eisini fyrstu ferð í nógv 
ár, at ein føroysk skaldsøga 
verður givin út á týskum.

Sjálvstýri í tvístøðu um skúla

Vinn ein platt 
av øli frá Rás2

Skilatos 
av borgar­
stjóranum
Poul Michelsen
kjak á síðu 20

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Føroya Løgmaður hevur 
sjálvur – persónliga – skriv­
að hesa facebookviðmerk­
ing á Vágaportalin:

Kaj Leo Holm Johanesen· 
Høvuðsviðmerkjari·Prime 
Minister Faroe Island hjá 

Faroe Island: »Tveir stórir 
fólkaskúlar í kommunini 
er um at dettað sundur 
av roti og elli so lat nú 
landið byggja Marknagil 
so kann kommunan byggja 
fólkaskúlar.«

Lisið á

Jóanes skald 
út í heim


